
Galliam patere et partibus jus dicere a sunmo pontifice impetravit. Cum autem ut Ill. D.V. satisfacerem, Celsum conditione apposita admisissem, vidissemque eum non ut judioem sed ut hostem agere, injustamque sententiam pronunciasse ad appellationis praesidium confugi. Quare Celsus illico capitalo provinciali congregato, virum ad provincialatum in constitutionibus sub anathemate ipso facto incurrendo promoveri vetitum, egligi callide curavit, et patres omnes (hoc pro mercedersententiae praetensae promissum erat) perpetuam obedientiam a ducentis annls praescriptam praetextu reformationis, illi et successoribus exhibere jurarunt et subsignarunt. Ut autem tacerem et appellationis jura non prosequerer, patentes authenticas quibus sua praetensa sententia corrigitur et emendatur offert et tradit, confirmationemque reformationis nostrae in monasterio Avenionensi observatae est pollicitus. Sed cum de sententia emendata patentibus conquefri adversarios cerneret, obligationem reformationis Avenionensis et praetensae sententiae a Sede Apostolica confirmationem, nescio quo
aquilone agitante promittere cepit. Avenionem igitur profectus Celsus promissorum et justitiae immemor, reformationem ablegat, reformatos hinc inde dispergit, priorem proprioremque,reformationis columnas,in ordinem redigit. Hac clade perspecta et omnimodam reformationis ruinam intuentes, illi patres et nos cum aliis favente Ill. D.V. licentiam ad aliam congregationem convolandi majoris perfectionis conquirendae causa promissam petivimus, obtinuimus et laeti suscepimus. Ne autem sententiae praetensae et correctae assentiri videremur, paulo antequam Benedictinorum reformatorum noviciatum proficisceremur, appellare ab ea iterato publico instrumento necesse esse ratio et conscientia persuaserunt. Nam exemplar dictae sententiae quam nolebat Celsum me videre cujusdam monachi reformationi addicti diligentia nactus, ut illud legi obstupui et vox faucibus haesit. Salvo etenim Ill. D.V. honore et illius pace, tot falsitates, mendacia, contumelias, calumnias, nullitates, gravamina, abusus juris et facti errores

